
Аннотация: мусиқа илмини психологик нуқтаи назардан тахлили баён 

қилинган. Мусиқанинг инсон психик фаолиятидаги  аҳамиятли томонлар акс 

эттирилган. Шахс тараққиётида   мусиқа илми талқини баёни келтирилган.  

  Мусиқа саньати инсоннинг узоқ тарихий даврлар мобайнида шаклланган 

ижтимоий фикр, ғоялари, дунёқараши махсулидир. Биргина бола шахси 

шаклланиши ва ривожланишида алла айтилишининг ўзиёқ онг тараққиётини  

таъминлашнинг бир усули саналади. Алла айтишда унли ҳарфларнинг  чўзиб 

айтилиши шахс онгли фаолиятида муҳим ҳисобланади.  

“Фикр-фикрни чақиради, инсонни илҳомлантиради. Шунинг учун одам ўз 

фикр ва тасаввурларини муттасил бойитиб боришга интилиши ва бунда ўзининг 

энг яқин дўсти ва ҳамроҳи сифатида китобни, илмий, бадиий ва фантастик 

манбаларни танлагани маъқул”. 

Мамлакатни тараққий эттириш борасида ҳар бир шахс ўзининг вазифасини 

чуқур англаб етмоғи лозим. Доимо огоҳ бўлмоғимиз, жамиятда бўлаётган 

ўзгаришларни тахлил этиб хулоса чиқаришимиз бугуннинг асосий талабларидан 

ҳисобланади. 

Психологиянинг тармоқлари кун сайин тараққий этиб бормоқда. Бу борада 

мусиқа психологиясини айтиб ўтиш жоиздир. Маънавий баркамол, жисмоний 

соғлом авлодни тарбиялаш бугунги куннинг асосий вазифаларидан биридир. 

Инсонннинг инсонлигини ифодаловчи ягона мезон ақл-идрок, онг ва тафаккур 

даражаси бўлса, уларнинг моҳиятини очиб берувчи, уларнинг миқёси ва 

кўламига баҳо берувчи бош мезон хатти-ҳаракатлари, амаллари, ҳаётга ва атроф-

муҳитга муносабат, ўз-ўзини бошқаришдаги ички қудратидир.  Бизга маълумки, 

психология фанида воқелик таъсири остида пайдо бўладигансезги ва идрок 

ҳиссиётнинг асосий манбаидир. Мусиқани тўлиқ идрок этиш учун диққат, 

хотира ва мусиқий тафаккур муҳим саналади. Мусиқий назарий билимларни 

ўзлаштиришдаги асосий мақсад, ўқувчиларнинг мусиқий асарнинг ўлчов, сурьат 

кабиларни айтиб беришлари эмас, балки мусиқанинг ифода воситалари орқали 

уларда шахсга хос хусусиятларни: ижодий қобилият, мустақил фикрлаш, хотира, 

тасаввур, фаоллик ва ижодийликни шакллантиришдир. Мусиқа инсон 

ҳиссиётлари ҳолатининг барча ранго ранг товланишларини акс эттиришга қодир. 

Мусиқа вақт мезонига амал қилиб, кечинмаларнинг ўзгартириб туриши, 

авжланиш ва пасайиш жараёнларини қамраб олади. Мусиқа олами шахс холат ва 

хусусиятларини новербал усулда акс эттириш  қудратига эгадир. Мусиқа билан 

шахс муаммоларни бартараф этиши, психологик зўриқишлардан халос бўлиш 

мумкин. Бугунги тезкор ривожланишлар ва янгиликларга бой даврда шуни 

алоҳида таъкидлаб ўтиш жоизки, болаларни яъни келажак авлодни ҳар 

томонлама етук, билимли, ота-онасига меҳрибон, ватанига садоқатли бўлишлари 

учун давлатимиз томонидан барча шароитлар яратилмоқда. Жойларда 

Президентимиз ташаббуси билан ташкил этилган  мусиқа мактаблари, уларнинг 

олиб бораётган фаолиятлари ёш авлод учун улкан зафарлар ва ўз навбатида 

машаққатли меҳнат талаб этмоқда. Мусиқа илми билан шуғулланиш жараёнида 

шахсда юксак ахлоқий ва эстетик ҳислар тараққий этиб бораверади. Жамият 

тараққиёти тарихи шуни кўрсатадики, фақат маънавият-маърифат кенг қулоч 

ёйган, илм-урфон тараққий этган мамлакатдагина адолатли жамият қуриш ва 

унда бир-бирига мехр-оқибатли, камолотли инсонлар шаклланиши мумкин. 

Бундай жамиятда халқнинг эртанги кунга ишончи ва бунёдкорлик, яратувчилик 

ишига, эъзгуликка интилиши кучли бўлади. Бундай жамият фуқароларида 

соғлом фикр, ақл-идрок ҳар доим устивор бўлади. Яхши фазилатлар қалбида 

макон қурган ва уларни ҳаёти давомида янада сайқаллаб, такомиллаштириб 

борган инсон камолотга эришиб бораверади. Жамиятда юксак маънавий 

фазилатларни камол топтириш, ёшларни бой маданий меъросимиз, умрбоқий 

анъаналаримизга, қадриятларимизга хурмат, Ватанга муҳаббат, истиқлол 

ғояларига садоқат руҳида тарбиялаш, уларнинг қобилиятларини ҳар томонлама 

юзага чиқаришларига имкониятлар яратиш мамлакатимизда амалга 

оширилаётган барча ислоҳотларнинг бош омилидир.  

Инсоннинг маънавияти унингодоби, хулқи, маданиятидан ташкил топади. 

Маънавият эса ақлий, ахлоқий, ҳуқуқий, иқтисодий ва сиёсий билимлар 

замирида шаклланади. Мазкур билимлар ўз навбатида инсон ижобий 

сифатларининг камол топиб, бойиб боришига олиб келади. Фазилатлар инсон 

ижобий сифатларининг мажмуидан иборат. 

